
ABBÁ 

 

Tutte quante tenimme ‘o pate, 

pecché è isso ca ce ha generate; 

piccerille, nuje ce affidamme a isso, 

e dint’ ‘o bisuogno ‘o chiammamme spisso. 

 

Ma ‘o tiempo purtroppo passa 

e primma o po’ chisto ce lassa, 

e ce truvamme sott’a ll’uocchie ‘o velo 

e scunzulate po’ guardamme ncielo. 

 

Ma ncielo ce sta ‘o primmo pate, 

chillo ca a ttiempe antiche ce ha criate; 

Isso vede e sente tutt’’e cchiammate, 

pecché da sempe a nnuje ce ha amate. 

 

Simme figlie suoje, ce ll’ha ditto Gesù, 

quanno venette dint’’o tiempo blù; 

“Nun ve dannate, priate semp’a Dio, 

ca è ‘o pate vuosto comm’è ‘o pate mio. 

 

Po’ essere severo, ma è misericurdiuso; 

quanno sbagliate tene ll’uocchio nfuso, 

ma si ‘int’’o core ve nasce nu surriso, 

v’arape tutt’’e pporte d’’o paraviso.” 

 

È giusto chiagnere, quanno more ‘ pate, 

ma niente fernesce, nun ve disperate; 

chiammate ‘o primmo, faciteve abbraccià; 

v’abbasta sul ona parola: ABBÁ. 

